SA 3. BATALJONOM 4. BRIGADE

P'oslije zauzimanja Livna i Duvna, kao i uspjeSnih borbi u tim
podrucjima, 3. bataljon 4. crnogorske brigade, pored drugih
jedinica, nalazio se na prilazima Imotskom. Pripremamo se za
napad na ovo mjesto. Bataljon je razmjeSten po zasecocima sela
Vir. Ustase nas stalno uznemiruju, te se jedan dio bataljona
nalazi na obezbjedenju. Sa jednim vodom nalazim se na polo-
zaju. Stalno se prepucavamo sa ustaSama, ali vecih sukoba
nema. Nekoliko nas vodimo nevezane razgovore sa mestanima.
Cujem, u razgovoru se stalno pominju imena Prka i Luéi¢i. Meni
su ta imena odranije poznata. Jo§ 1930. godine sa tim ljudima
sam radio u Boki kotorskoj u jednoj pilani. Vezivali smo na
»brenzi« dijelove za izradu parketa. Bilo mi je tada 16 godina.
Sjetih se staroga Joze Luci¢a, Prke i drugih.

— Luci¢i su malo dalje, a ovo je kuca Prkina — rece
jedna zena u ¢ijoj smo kuci bili.

— Gdje je Prka — upitah.

— Ne pitaj! U ustasama je! Veliki je krvnik. Mozete ga
i na¢i na onom brdu, tamo gdje puca.

Sjetih se jednoga dana iz 1930. godine, kada sam sa Prkom
posjetio jedan italijanski brod koji je utovarivao materijal iz
pilane u kojoj smo radili. Italijani su nas lijepo docekali i po-
¢astili dobrim vinom. Nijesmo dugo razgledali brod, kada opa-
zih da nekoliko Italijana opkolise Prku i poceSe ga tuci. Vidjeci
ga u nezavidnom poloZaju, ustrijemim se na ovu grupu Italijana.
Uhvatih jednog debelog za vrat i po¢eh ga daviti. Racunao sam
da ¢e Prka koji je bio mnogo jac¢i od mene, isto uraditi i da ¢emo
razjuriti Italijane, jer sam sluSao od starih da su plasljivi. No,
moj ti Prka iskoristi guzvu i pobjeze sa broda. Onda me onaj
debeli skide sa vrata, priskociSe i drugi, te me toliko namlatiSe
da poce krv na usta da mi tece. Poslije toga me dogurase do

204



ivice broda. Vidim, spremaju se da me bace u more. U tom
momentu se pojavi jedan stariji Italijan, podviknu na njih da
me puste, te se tako okonca ova teSka situacija. Kada sam se
vratio sa broda, trazio sam Prku da mu se osvetim zato §to me
je izdao u borbi sa Italijanima. NaSao sam ga, skocio mu za
vrat i oborio ga. Iako je bio stariji i jaci od mene, nije se mogao
istrgnuti ispod mene, ve¢ mi je obje ruke izgrizao kao pseto.
Stari Jozo Luci¢ posmatrao nas je, ali nije intervenisao.

— Ti si, Joveta, proSao kao Musa Kesedzija u borbi sa
Markom Kraljevicem. Musa je oborio Marka, ali je nad njim i
poginuo, isto kao $to si i ti nastradao nad Prkom, Salio se Jozo.

Koliko sam sada, poslije 12 godina, pozelio da vidim sta-
roga Joza, da ga zagrlim kao roditelja' — Zelio sam i Prku da
sretnem, ali, on me je po prlcanju ove seljanke i drugi put izdao.
Izdao je sada ne samo mene, ve¢ i svoj narod.

Rijec¢i one seljanke: »Mozete ga na¢i na onom brdu tamo,
bubnjale su mi u uSima i kasnije kada je komandant bataljona
naredio da jedan dio 2. cete protjera ustasSe koji su bili na
obliznjim polozajima. Grupe u kojoj sam i ja bio upucéena je
bas na brdo gdje je seljanka rekla da je Prka. Napali smo
ustaSe, ali njih je bilo mnogo viSe nego nas, pa kada su to uvi-
djeli, posli su u protivnapad. Mi smo ih docekali Zestokom
vatrom. Imali smo dobre polozaje, pa smo odbili taj napad. Puca
se sa svih cuka. PriskoCio nam je u pomo¢ drugi dio cCete. Sada
je cijela 2. Ceta bila angazovana u borbi, a kasnije su stupile
u borbu i ostale jedinice bataljona i napale ustaSe sa boka, te
smo natjerali neprijatelja u bjekstvo. Nekolicinu smo zarobili,
ali nijesu bili u ustaskim uniformama; pustili smo ih kucama,
posto su bili iz obliznjih sela. Medu njima nije bio Prka. Pobje-
gao je sa druStvom u Imotski.

10. februara smo cio dan progonili ustase i predvece stigli
do pred Imotski. U ovom odstupanju ustase su davale neorga-
nizovan otpor. Sa svih ¢uka su pucali, ali im je vatra bila ne-
prec1zna Omladinac Mujo Buljugi¢ kO]l je kod nas doSao kada
je bataljon bio u Duvnu, neustraSivo je Jurlo za ustaSama i po-
zivao svoga druga Halila koji je takode poSao sa njime iz Duvna,
da ga slijedi. Hrabri su to borci. Ne izostaju iza prekaljenih pro-
letera.

Nastupamo sa manjim kolonama po desetinama. UstaSe se
povlace po grupama i pripucavaju iza svakog zbuna ili kamena.
Tako smo izbili na jedan teren koji je do polovine bio pokriven

Sumom. Kroz Sumu je opasnije nastupati, jer su ustase mogle
da nas iznenade na svakom koraku. Razmi$ljam koju desetinu
da uputim manje opasnijim pravcem. Desetar Bojica Ivanovi¢,
kao da je nazreo moje misli, uze pusku na »gotovs«, komandova
desetini da krene za njim i zade u Sumu. Odmah ga je docekao
neprijatelj iz neposredne blizine, ali, sre¢om, nije bilo gubitaka.
Bojica je sa desetinom brzo protjerao neprijatelja. To je bila
posljednja zasjeda na koju smo naisli. Sada nas je ocekivao ne-
prijatelj u bunkerima, na periferiji Imotskog.

No¢ se spustila. Spremni smo za napad na Imotski. Ispred
naSeg polozaja ¢ujemo kako se cestom kre¢u nekakva kola.
Nijesmo nacisto Sta se deSava. Pitamo se da li se neprijatel]
povlaéi ili mu dolazi pojaganje. Ve¢ smo nestrpljivi. Cekalo se
da bombasi otvore prolaz kroz zicu i bunkere. Ispostavilo se da
su se ustaSe pokolebale i nijesu smjele da nas sacekaju. Usli smo
u grad i poceli juriti i hvatati demoralisane ustase. U gradu
je opsSta guzva. Na sve strane hvatamo obezglavljene ustaSe i
domobrane. Pojedine grupe daju otpor u gradu. Vodimo borbu
u jednoj ulici u sjeveroistocnom dijelu grada. U drugoj ulici
ispod nas vidimo jednu razularenu grupu.

— Ko je tamo — upitasmo.

— UstaSe! — odgovoriSe nam bez ikakvog uzbudenja.

Rastjerali smo i posljednju grupu ustaSa. Prestala je puc-
njava. Imotski je osloboden. Ima zarobljenih ustasa i domo-
brana. Jadno izgledaju i jedni i drugi. Plijena ima na sve strane,
a najvise lijepog imotskog duvana.

Naredenje je da napustimo grad. Na izlazu iz grada, jedan
mestanin postavio burad sa vinom na ulicu i sve nas redom
casti. Pijemo koliko ko moze. Komandant bataljona Radisav
Jugovi¢ Bako upozorava nas da se neko ne opije.
kapi¢ na ulici u selu naSao jedan oficirski opasac¢ sa privezanom
C¢uturicom koja li¢i na bombu. Okupila se veéa grupa drugova.
Dogovaraju se da joj ispitaju poreklo. Vidio sam da je to Cutu-
rica, pa upadoh medu drugove sa rije¢ima:

— Cuvajte se, to je opasno.

Potom uzeh opasa¢ i »bombu« i opasah oko sebe uz opsti
smijeh na racun Dragana.

Sjutradan smo produzili da gonimo razbijenog neprijatelja
u pravcu Ljubuskog. Jedan vod naSe cete je odreden u prethod-
nicu» bataljona. Sa nama je poSao i komandir ¢ete Mirko Batri-

¢evic. MarSujemo cestom, a neprijatelja nigdje ne primjecu-
jemo. Naide neki seljak sa kolima te se svi potrpasmo u njih.
Konji pojuriSe kasom. Sustizasmo pojedine neprijateljske voj-
nike ali ih prodosmo, racunajuci da ¢e ih bataljon koji marsSuje
za nama sve pokupiti, ako bude potrebno. Sustigosmo i jednog
ustasu u kompletnoj uniformi.

— E, ovog ¢emo sa nama, re¢e komandir. Uhvatismo ga
i popesmo u kola.

— Divan 1i si, jadi te nasli! A jesu li vam svi kao ti —
pocesmo da se izrugavamo sa njime.

Jadan je bio taj ustaSa. Da nije imao ono »U« na kapi ne
bi niko ni pomislio da je ikada bio vojnik.

Selo Drinovci nalazi se oko ceste koja vodi u Ljubuski.
Dobili smo obavjesStenje da se u njemu nalazi veéi broj ustasa
i domobrana. Sidosmo s kola i podosmo da posjednemo jedno
brdo iznad sela. Tamo je bilo i nekoliko kuc¢a. Seljaci su nas
vrlo lijepo docéekali: pocastiti hljebom i Sunkom, a poslije i vi-
nom. Kasnije smo se povukli u jednu Sumu pored sela. Sjeli
smo i prislonili se uz kamenje te se tako odmarali. Za osmatraca
je postavljen Milovan Komadina. Dobra hrana, vino i relativno
toplo sunce, uradili su svoje. Svi smo zaspali, a medu prvima
Komadina. Prvi se trgao iza sna komandir cete, probudio me
i povukao:

— Joveta, vodi vod! Opkoljeni smo! UstaSe su ispred nas!

Onako bunovan, uzeo sam pusSku, stavio metak u cijev i
otkocio. Potrcali smo ka onom zaseoku gdje su nas castili se-
ljaci. Racunali smo da je tamo najsigurnije tuéi se sa neprija-
teljem dok ne stigne bataljon. Usrijed sela, u kamenoj ulici,
sukobili smo se sa ustaSkom kolonom koja je ve¢ bila usla u
selo. Celni ustasa je viknuo:

— Predaj se!

Kako mi je puska bila otkocena, a prst na obaraci, ne znam
ni sam kako sam pritisnuo na obaracu i opalio. Pucanj je toliko
iznenadio ustaSe da su se odmah dale u bjekstvo. Tek tada sam
dosao k sebi. Poceli smo da pucamo za njima i vic¢emo:

— Bataljon opkoljavaj! Hvataj zive. Druga ceta prebacuj
se u pozadinu!

Vicem Zivku Krstovi¢u, zv. Gluvi Dado, da tuce iz pusko-
mitraljeza.

— Ne mogu! Zaglavio se — odgovara Dado, psujuéi pu-
Skomitraljez.

UstaSe i dalje bezglavo bjeze, ali se veCina zadrzala iza ka-
menjara na ivici sela. Pocela je borba ru¢nim bombama. Odmah
smo ih napali jer nijesmo smjeli ispustiti iz ruku inicijativu
koju smo ve¢ dobili kada smo medu njih uneli zabunu, te su
poceli da uzmicu. Culi smo kako se svadaju izmedu sebe i ga-
lame. Vidjeli su da nas je malo, a i puSkomitraljez nam je za-
tajio. Zaustavili su se i poceli da se vrac¢aju. Poslali smo kurire
u Stab bataljona da bi nam Sto prije stigla pomo¢. Nijesmo
dugo cekali. Sada smo sigurni. Tu je cio bataljon, a pored toga
minobacaci i teSki mitraljezi.

Bataljon jo$ nije bio ni posio polozaj, a ustase su od Dri-
novaca pocele da napadaju jacim snagama. Njihov napad je bio
silovit. Valjda su mislili da nas je samo onoliko koliko je bilo
u prvom sukobu. Nijesu mogli osmotriti dolazak naSeg bata-
ljona. Borba se razvila svom zestinom. Zakloni i nama i ustasa-
ma bile su kamene rupcage. Nekoliko sati se vodila borba. Usta-
Se su napokon uvidjele da imaju pred sobom jace snage nego
§to su racunali, pa su poceli malaksavati. Vise ne napadaju.
Imamo i prili¢an broj zarobljenika. Jo§ je pored nas i onaj ustasa
§to smo ga jutros zarobili. Sada je u komori. Pricaju da nije
ni pokusavao da bjezi. Moglo bi se zakljuciti da je to bio neki
bijedni domobran, pa da ga je neki ustaSa primorao da zamijene
odijela, te se tako spasio. lako je nosio na kapi slovo »U«, nije-
smo ga strijeljali. Borba se uglavnom vodi izmedu Drinovaca
i Opacka. Cistimo jednu po jednu rupcagu.

— Hodi, Joveta, da vidi§ kako su se S¢ucurili kao kuka-
vice — pozva me komandir Cete.

Pogledah: u jednoj rupi nekoliko neprijateljskih vojnika,
digli ruke — predaju se.

Neprijatelj je potucen. Zarobljenika je na desetine, a ima
i prilican broj mrtvih. Mi nijesmo imali gubitaka. Ostaci ne-
prijatelja protjerani su u pravcu Ljubuskog. Neprijatelj u Dri-
novcima bio je dio razbijenog garnizona u Imotskom.

Poslije akcije u Drinovcima i borbe koju su jedinice naseg
bataljona vodile kod Ljubuskog, izvr§ili smo mar§ u pravcu
Posus§ja. Stigli smo u selo Rakitno. To je uglavnom kraj sa
dosta neprijateljski raspolozenih prema partizanima. Tu smo
se dobro najeli kuhanog krompira, a zatim smo produzili u
pravcu Dreznice. SpuStanje ka dolini Dreznice vrlo je oteZano.
Kre¢emo se po snijegom zatrpanim stazama. Drugovi se kli-
zaju, spotiCu i padaju. Veliki problem je prebaciti komoru u

dolinu Dreznice. Po strmim, snijegom pokrivenim klancima,
moramo na rukama i konopcima spustati stoku i tovare. Kre-
¢emo se vrlo sporo. Prate¢em vodu bataljona moramo redom
pomagati da bi se spustio sa svim naoruzanjem u dolinu, ali ne
zalimo truda, jer i on nama pomaze u teSkim momentima dej-
stvom svog naoruzanja. Dolinom DreZnice kretali smo se nor-
malno.

Priblizavamo se zeljeznic¢koj stanici Dreznica. 2. cCeta je
dobila zadatak da porusi prugu lijevo od stanice, dok su ostale
jedinice, pored rusenja pruge, likvidirale posljednje bunkere kod
stanice na koje su ranije napadali dijelovi 2. proleterske brigade.
Na zeljeznickoj stanici bilo je sve likvidirano kada smo, rusSeci
prugu, dosli do nje. Onda smo se svi orijentisali na ruSenje
pruge. Podigli smo i pragove i Sine i sve srusili u Neretvu. Ovai
nacin rusSenja (posSto drugih sredstava nijesmo imali) pokazao se
vrlo prakti¢énim. SruSeni dio pruge povlacio je za sobom i dio
koji uopste nijesmo ni dirali, te se sve to survalo u provaliju.
Tako smo porusili nekoliko stotina metara pruge, a dobar dio
je visio nad strmom obalom Neretve.

Negdje prije pono¢i iznenadiSe nas na drugoj obali Ne-
retve farovi vozila. To je italijanska motorizovana kolona hitala
da pruzi pomo¢ garnizonima u dolini Neretve. Kolonu su naj-
prije napali Srbijanci; tukli su je sa desne obale i onesposobili
nekoliko vozila sa cela. NaSa Ceta je dobila takode zadatak da
se prebaci na lijevu obalu Neretve i napadne kolonu sa cela.
Presli smo preko mosta u rejonu sela Donja Grabovica. Zbog
teSkoprohodnog terena gotovo Ccitava cCeta kretala se cestom.
Talijani su nas docekali, ali im je vatra uslijed tame bila ne-
precizna. Gadali su nas pojedinci koji su bili izisli iz vozila i
zauzeli polozaj iznad ceste. Ta je vatra bila opasnija od one
koju smo trpjeli sa cela kolone. Ipak smo prodrli do prvih
vozila i poceli da zarobljavamo Talijane. Morali smo da odre-
dimo sprovodnike, jer se niko dobrovoljno nije javio da odvede
zarobljenike do Staba bataljona. Odredili smo dva druga da spro-
vedu grupu od 20 Talijana koji su poslu$no posli, ali kada su
vidjeli da ih samo dvojica sprovode, jedan se okomio na naSeg
Malisu i pokuSao da mu otme puSku. Napadac¢ je kaznjen,
a ostali su pokorno produzili u pravcu Staba bataljona. Zaplije-
nili smo oko 20 vozila i zarobili njihovu posadu.

Zarobljenika ima na desetine. Italijani gotovo i ne daju
viSe otpor, pa ¢ak ni oni koji su na polozajima iznad ceste.

U toj borbi sreli smo se sa borcima 2. proleterske brigade. Sa
njima je 1 zamjenik komandanta Lune, koji poce da »grdi«
naSeg komandira cete Mirka:

— Zasto vi napadate naSeg neprijatelja?

— Ako je va§, evo vam ga — poce Mirko da se »ljuti«.

Poslije ove borbe uputili smo se u selo Donja Grabovica,
na desnoj obali Neretve, radi odmora. Tu smo pregledali i »rat-
ne trofeje« koji su se veéinom na$li po na§im ranéevima. Bilo
je voca, pica, slatkisa.

Sjutradan posli smo na Zeljezni¢ku stanicu koju su ve¢ bile
posjele naSe jedinice. Kada smo se priblizili stanici, bilo je sve
obavijeno gustim dimom. Mislili smo da je zapaljena, ali ona je
bila &itava. Sef stanice, neki zivahan i veseo Govjek, izade nam
u susret.

— Kako to da ti stanica nije zapaljena, a tolike vojske
prosle — i naSe i neprijateljske — pitamo ga.

— Zas$to da mi pale i ruSe stanicu, kada sam ja sa svakim
lijepo. Naidu ustasSe i Talijani i po¢nu gadati stanicu topovima
ili minobacacima, a ja brzZe-bolje prinesem trulu slamu i zapa-
lim, te gusti dim obavije stanicu. Odmah prestane paljba posto
smatraju da ona vec¢ gori. Isti slu¢aj bio je i sa vama. Kada je
pala prva vaSa granata, ja sam »zapalio« stanicu i, kao §to vi-
dite, c¢itava je. Smatram da ¢u i u slobodi Sefovati u ovoj stanici.

Nasmejali smo se dovitljivosti ovog covjeka. Odatle smo
posli na Jablanicu. Naprijed su iSle druge cete naSeg bataljona.
Borbe su vodene ze pojedine stanice i mostove do Jablanice,
ali mi nijesmo ucestvovali u njima sve do Jablanice, gdje smo
stigli tre¢i dan poslije upada u dolinu Neretve. Neprijateljska
artiljerija je na jednoj ravnici van utvrdenja, ali nije toliko
opasna kao avijacija, iako dejstvuje po naSim polozajima oko
Jablanice. Smjestili smo se u jednu staru drvenu kucu, uda-
ljenu oko kilometar od neprijateljske kasarne. Avijacija nas
stalno bombarduje. Kuée se ruse. Zene kukaju i gone nesto
stoke u brda. Pojedinci predlazu da napustimo kucu, posto je
tu grupisan cio vod sem osmatraca. Otvorili smo prozore.
Bombe padaju na sve strane. Jedna kuca, na udaljenju oko pe-
deset metara, ode u paramparcad. Na »naSoj« kuc¢i svi su pro-
zori polupani. Od potresa, pojedinci su popadali po podu. Ne
znamo da li je bolje da idemo napolje ili da ostanemo u kuci.
Pored artiljerije, neprijatelj tuce iz aviona i mitraljeskom va-
trom, pa ako izademo, bojim se da ¢e biti vise gubitaka. Ovako
smo zaSti¢eni od mitraljeske vatre i manjih parcadi.

Jo§ nemamo neki precizniji borbeni zadatak. Neko pred-
lozi da se sklonimo u pecine na obali Neretve koje se nalaze
u neposrednoj blizini. Sklonili smo se. Na polozaju su ostali
samo osmatrac¢i. U peCinama smo sigurni i od najjacih avionskih
bombi. Salimo se, zadirkujemo i &ekamo dalji zadatak. Dobili
smo ga. Moramo na polozaj. To je bilo uo¢i odlucujuc¢eg napada.
Na polozaj smo izasli za dana, ali poSto se primicala no¢, nije
nas avijacija viSe uznemirivala. Na dvesta metara su od nas
neprijateljska artiljerijska oruda. Tuc¢emo poslugu, ali ne uspi-
jevamo da se dokopamo oruda jer ih neprijatelj Stiti jakom
vatrom iz utvrdene kasarne.

Borba je nastavljena 21. februara 1943. godine. Neprijatelj
se uporno brani iz svojih skloni§ta i bunkera. Mi navaljujemo.
Nasa artiljerija i minobacac¢i tuku svom zestinom. Jedna gra-
nata je pala u skladiSte municije u krugu kasarne. Prvo S$to
sam uocio u opStoj tutnjavi koja je bila posljedica eksplozije u
skladistu, bio je jedan neprijateljski vojnik koji je letio kroz
vazduh raSirenih nogu i ruku, lupio u preostali dio skladista i,
prilijepljen, ostao na krovu. Iskoristili smo zabunu do koje je
doslo i projurili pored napustenih topova u kasarnu. Neprijatelj
je bio oSamucen te je davao neorganizovan otpor.

Zauzeli smo i kasarnu u cijern je razruSenom dijelu za-
trpano i viSe neprijateljskih vojnika. Naidosmo na jednog
kojem je iz rusevina virio samo dio glave. Vikao je »mama
mia«. Neprijatelj je, a Zzao mi ga je Sto se tako muci. NaSe sa-
nitetsko osoblje ne moze mu pomoci.. . Evo nas u prostorijama
ambulante. Ima tezih i lak$ih ranjenika. Dosta je ranjenih i
mrtvih. To je rezultat borbe za Jablanicu. Jadno izgledaju!
Sta ¢e sa njima biti!? Pokrivaju se ¢ebadima preko glave iako
im nije zima. Ostavljamo ih. Pobrinuc¢e se o njima njihov sa-
nitet. Napu$tamo kasarnu u kojoj ostaje posada. Bojimo se
napada iz vazduha. Oni nece prezati ni pred tim §to su unutra
njihovi vojnici.

Odmaramo se pored rijeke Doljanke. Sa nama su i za-
robljeni Talijani. Hrane ima dosta i za jedne i za druge. Nade
se ponesSto i da se popije. Medu Talijanima cuje se ponegdje
»Avanti popolo«. NaidoSe neprijateljski avioni. Bojimo se
bombardovanja, ali nas Talijani ubjeduju da nece bombardovati
govore¢i da su im oni daii signale. Medu zarobljenim Tali-
janima odmah se vidi kojeg starjeSinu vojnici vole, a kojeg ne.

Poneki vojnik drsko razgovara sa svojim starjeSinom, pa i vikne
na njega, samo S$to ga ne bije. Oko njih se odmah skupljaju
veée grupe, ali ih mi smirujemo.

BORBA ZA RANIJENIKE .
E1

1. marta 1943. godine stigli smo u Ostrozac. Tu je odmor
i priprema za mar§. Borci sreduju opremu i ¢iste oruzje. Po-
jedinci su se spustili do Neretve da se operu. PoSto sam doveo
svoje stvari u red, zadoh malo u mjesto. Nasred ulice vidim
grupu ljudi. Iz radoznalosti im pridoh. kad tamo, Filip Radice-
vi¢ Fico, borac 2. cete, vodi razgovor sa mjeStanima.

— Sta je to, Fi¢o? — upitah ga tiho.

— Znas$, Joveta, ja sam ovdje do rata bio ucitelj, pa mi
je ovo prvi susret sa njima od kako je rat poceo. Potom se
i ja uklju¢ih u razgovor. Pored pitanja u vezi sa borbenom
situacijom, jedan stariji covjek upita Fi¢a kada ¢emo poceti sa
Skolovanjem djece. Koliko je ovo pitanje iznenadilo Fi¢a, jo$
vise mu se ozarilo dobrocudno lice.

— Ja mislim — dok potu¢emo Nijemce poceée Skola. Ne-
¢emo cekati do kraja rata — odgovori Fi¢o smijeseli se.
— Daj boze — rece seljak.

Fico ne stize da odgovori svim poznanicima, a oni ga
slusaju sa najve¢om paznjom. Tu su i njegovi daci. Fico je
srecan Sto je opet medu njima. Razgovor bi se otegao u besko-
nac¢nost da nijesmo dobili naredenje za pokret. Cujemo da
idemo za Gornji Vakuf. Nijemci su ve¢ dtugi mjesec u ofanzivi.
Hoce da presijeku odstupnicu naSih snaga i ugroze nam ranje-
nike koji se krec¢u od Livna ka Prozoru. Nasi jedva odolijevaju
napadu Nijemaca. »Ranjenici stizu u Prozor«, »Ugrozena je
Centralna bolnica«, sluSamo dok se pripremamo za pokret.

Posli smo pjesSke i stigli do Rame, gdje su nas sreli nasi
kamioni. Bili smo iznenadeni voznjom kamionima na kojima
smo prosli kroz Prozor, iz kojeg su se kroz no¢ nazirale siluete
bunkera. Koliko je odlu¢nosti i pozrtvovanja trebalo da se
osvoji ovaj utvrdeni grad. U Prozoru se nijesmo zadrzavali, a
poslije nekoliko kilometara iskrcali smo se iz kamiona i opet
produzili pjeske.

U rejonu sela Cali§ zadrzao nas je komandant bataljona
Radisav Jugovi¢ Bako i naredio da se prikupimo. Znali smo
da ¢e nam saopstiti neSto vazno.

— Borba koju ¢emo voditi kroz koji ¢as, bi¢e najteza i
najslavnija od svih dosadasnjih; to ¢e biti za spas ranjenika —
govorio je Bako.

Najdublje su mi se urezale u secanje rije¢i o ranjenicima.

— Oni su bespomo¢ni rece Bako. Oni su nasi drugovi. Mi
ith moramo spasiti. Njihove o¢i su uprte u nas. Nijemci ne
smiju pre¢i preko nas zivih. Ma koliko nasrtali, mi ¢emo ih
tuci i odbaciti natrag. To od nas trazi i vrhovni komandant.

Bako je govorio sa zanosom. U o¢ima mu se citala odluc-
nost. Njegove rije¢i su nas ispunjavale vjerom u pobjedu nad
neprijateljem koga nijesmo mnogo poznavali jer je na$ sukob
sa Nijemcima kod KreSeva bio kratkotrajan.

Posli smo uzbrdicom ka Nijemcima. Komanda cete je na
celu, a ceta je u prethodnici bataljona. Tu je i komandant
bataljona. Nijesmo umorni. Ne osje¢camo ni znoj koji se sliva
niz leda. Ne razgovaramo. Svi mislimo o ranjenicima, o zada-
tku koji moramo izvrSiti. Rije¢i komandanta odzvanjaju u
uSima. Moramo pobijediti, moramo tuéi Nijemce! Ti su ra-
njenici bili u prvim borbenim redovima. I ja sam medu njima
bio kao ranjenik u Centralnoj bolnici.

Stigli smo do jednog brdaSca, blizu Arzanove i Novakovi-
¢a staje. Razvijamo se u streljacki stroj i polazimo naprijed.
Sa lijeve strane, u Sumarcima, primjetismo jednu grupu Nije-
maca kako se prebacuje ka svojoj glavnini. Nijesu otvarali
vatru, a ni mi na njih jer su brzo umakli u Sumu.

Nastupamo oprezno uz brdo. Evo nas gotovo na vrhu, a
jos nema borbe. Odjednom na naSem desnom krilu, u Sumi,
kao da se nebo prolomi. Jednovremeno su otvorili vatru i
Nijemeci i naSe jedinice. Prebacujemo se od zaklona do zaklona.
Nijemci nas gadaju ali nemamo gubitaka. Na vrhu brda po-
¢inje obracun. Dejstvuju mitraljezi i bombe. Suma je dobar
zaklon i za nas i za njih. Svi smo priljubljeni uz zemlju.
Primje¢ujemo po gdjekoji vrh njemackog Slema koji se odvaja
od zemlje.

Na naSem desnom krilu borba se razvila svom Zzestinom,
ali se postepeno poce udaljavati. Tuku nas artiljerija i minoba-
caci, ali nas prebacuju. Dobro smo izmije$ani sa neprijateljem.
Jedan juri§ i eto nas na vrh brda. Odbacili smo Nijemce, ali
posto su se malo sredili, opet su posli na nas. Vatra naSeg
automatskog oruzja ih je pokosila. Ubijen im je jedan oficir i
nekoliko vojnika. Medu njima je pometnja. Kasnije su opet

pokusali da nas zaobidu kroz Sumu sa lijevog krila. To im je
donekle uspjelo. Poceli su sa naSeg lijevog boka da dejstvuju.
Okrenuli smo se prema njima i poceli ih tuéi. Osjetio sam jak
udarac u leda. Poveée parCe granate raznijelo mi je ranac.
Srec¢a §to je udarilo u porciju punu hrane, te sam ostao neozle-
den. Posli smo u napad sa ruénim bombama, jer smo vidjeli da
je uslijed blizine, iako nas razdvaja poneki Sumarak, dejstvo
ruénih bombi najefikasnije. Kada smo ih zasuli bombama,
nastalo je komeSanje medu njima. NasSi puSkomitraljesci: Milo-
van Komadina, Veselin Bilanovié¢, Zivko Krstovi¢ i drugi, ne-
milosrdno sipaju vatru po Nijemcima koji poc¢inju da odstupaju.
I komandir cete uzima puSkomitraljez u ruke i briSe neprija-
telja. Saljivi Milovan Komadina, iskusni puskomitraljezac,
bacajuc¢i ruénu bombu podviknu:

— Eto ti jo§ jedna »kruska«, Svabo, neka ti je alai.

Zatim opali jo§ jedan rafal i jurnu naprijed.

Nijemci su potuceni. Odstupaju u pravcu Ostraca (k. 1312).
Posli smo za njima, ali nijesu nas sacekali na OStracu ve¢ su
odstupili ka Kobili. Na OsStracu su naSa ceta i Stab bataljona.
Razgovara se o tome kako da se napadnu Nijemci na Kobili,
posto 2. Ceta prethodne noc¢i nije posjela Kobilu iako joj je to
bio zadatak. Komandir c¢ete Radisav Raspopovi¢ mi nareduje
da sa bombaSima zauzmemo bunkere na Kobili (k. 1301) i
omoguc¢im bataljonu dalje potiskivanje Nijemaca.

U napad smo poSli sa tri grupe bombaSa, sa tri strane,
svaka sa po jednim puSkomitraljezom. Lijevu je predvodio
Savo Zivkovié¢, desnu Blazo Radovi¢, 4 sa srednjom sam bio ja.
Kada smo dosli u podnozje Kobile, zaustavili smo se i detaljno
utanacili zadatak svake grupe. Blazo Radovi¢ je bio nesto
uzrujan. Pokusali smo da ga umirimo. Stariji je ¢ovjek, umoran
je; znali smo da ¢e ga to pro¢i. Zadatak ¢e izvrSiti hladnokrvno.
Nece ustuknuti ni pred kakvom opasnoséu. Privlacimo se
tiho kroz tamnu noé¢. Neprijatelj nas nije opazio. Pri§li smo
do ispred samih bunkera. TiSina! Upinjemo se da ta¢no osmo-
trimo teren. Spremni smo. Najednom, gluhu tiSinu prolomi
glas starog profesora Blaza Radovica.

— Ko je tamo? Ko si? Javi se!

Jednovremeno su poletjele bombe iz ruku Blazovih i Nije-
maca s kojima se susreo pre nego je priSao bunkerima. Dobrog i
hrabrog profesora raznijele su bombe zajedno sa dva Nijemca
s kojima se susreo. Istovremeno smo bacili i mi bombe, kao i
grupa Sava Zivkoviéa. Culo se komeSanje i jauk u njemackim

bunkerima, ali su se oni odmah sredili. Poletjele su i njihove
bombe na nas. Vodimo dvoboj sa bombama i puskomitraljezima.
Zauzeli smo prve bunkere, ali ih ima jo$ dosta do vrha glavice.

Na desnom krilu ne ¢uje se vise borba. Tamo su se utisali
i Nijemci i naSi. Sa lijevog krila sam dobio obavjeStenje da
su naSi takode zauzeli prve bunkere. Sta sada da radimo? Ne-
mamo veze sa ostatkom Blazove grupe. Nijemaca ima mnogo.
Nijesu se pokolebali od naSeg prvog jurisa. Ipak moramo jo$
jednom probati, zadatak treba izvrsiti.

Ponovo polazimo na juri§ s bombama. Cujemo da i grupa
Sava Zivkovi¢a baca bombe. Poslije nekoliko sekundi i grupa
sa desnog krila bacila je bombe. U ovom naletu zauzeli smo sve
bunkere sem onog centralnog, najveceg. Nijemci polaze u pro-
tivnapad. Uspjeli smo da ih odbacimo. Mali predah, a onda treci
put idemo na juri§, jednovremeno sve tri grupe. Kobila »gori«
od ru¢nih bombi i puskomitraljeske vatre. To su naSe posljednje
bombe. Uslijed vatrenog uragana puSkomitraljezac Milovan
Komadina bacio je posljednju bombu i poletio za njom ka
njemackom bunkeru, otvarajuéi vatru iz svog pusSkomitraljeza.
Samo S§to se napola podigao i prvi korak napravio, njemacki
rafal odnio mu je pola glave i lijevo rame. Njemacka granata
mu je uniStila puSkomitraljez.

Nijemcima je stiglo pojacanje. Tuku nas s fronta i s oba
krila. Nemamo viSe bombi. Ostali smo i bez municije. RijeSismo
ipak da malo sacekamo, nadajuc¢i se da ¢e nam sti¢ci pomoc.
Tesko je ranjen i omladinac Mujo Buljugi¢ iz Duvna. U svim
borbama je bio medu najboljim. Pogoden je u glavu kada je u
posljednjem juriSu na centralni bunker poSao za bombaSima.
Moramo ga iznijeti iz borbe da mu se ukaze pomo¢. Ako nepri-
jatelj navali bi¢e kasno. Odreden je Aco Nikoli¢ da iznese ra-
njenog Muja koji je zahtijevao da u toj teSkoj situaciji ostane
u borbi. Nije imao ko da nosi ranjenike, a trebalo je i ostalima
pomo¢i. Samo nas je jo§ nekoliko zdravih. EvakuiSemo ranje-
nike, a jedan dio ostaje jo$ ispod bunkera. Izgleda da i Nijemci
nemaju viSe volje za ispade jer imaju velike gubitke. Povremeno
bace po koju bombu, ali cilj ne pogadaju. Mi im jo§ rjede od-
govaramo.

Veé svice. Moramo da odstupamo. Sigurno ¢emo se vratiti.
Ovoga puta smo do$li do vrha Kobile. Mrtvi su tamo ostali,
a ranjene smo izniieli. Do¢i ¢emo opet da protjeramo Nijemce
i sahranimo ranjene. Bataljon je poSao u napad na Kobilu. Pred

nas$im silovitim naletom Nijemci su poceli bezglavo bjezati. Ko-
bila je pala. Dosta smo Zrtava dali za nju. Po krvi i parCadima
ljudskog mesa, S§to smo vidjeli u njemackim bunkerima, moglo
se zakljuciti da su skupo platili borbu za Kobilu.

Dosli smo do mrtvog Milovana Komadine. Samo pola glave
i lica mu je bilo na trupu. Oko je bilo otvoreno. Kao da smo
u tom oku citali: »Drugovi, bunkeri su slobodni. Ja ¢u ovdje
ostati na strazi, a vi produzite sa uniStavanjem Nijemaca.«

Posli smo dalje i zastali na mjestu gdje je raskomadan
njemackim bombama lezao Blazo Radovié¢, a kraj njega i dva
mrtva Nijemca.

Javise da je umro Mujo Buljugi¢. Bio je stalno u besvje-
snom stanju. Ana Ljumovi¢ ga je drzala i masirala mu ruke.
Poslije jecaja Mujo je otvorio o¢i. Jedna suza mu se skotrljala
niz lice i pokvasila Anine ruke na kojima je i umro. Sahranili
smo ga u podnozju Kobile. Tamo su sahranjeni i Blazo Radovi¢
iz Zete, Milovan Komadina Korduna$ i jo§ dosta drugova iz
ostalih na$ih jedinica.

Zalost za drugovima ne moze se sakriti. Plade Halil koji je
pre nekoliko mjeseci poSao iz Duvna sa Mujom. Place Ana na
¢ijim je rukama umro. Svi placu. A zas§to? I prije smo gubili
drugove, pa nijesmo ovako plakali. I meni potekoSe suze.

Ranjenici su evakuisani. ZavrSila se borba za Kobilu.
Nijemci su se poslije ovog poraza ubrzo povukli ka Vakufu.
Ranjenici su spaseni, uz teSke gubitke, ali ba§ onako kako nas
je zaduzio komandant Bako.

Joveta BOBICIC

